
QISHLOQ XO‘JALIK KORXONALARIDA 
MELIORATSIYA XARAJATLARI XISOBINING 

MUAMMOLARI VA YECHIMLARI
Baxriev Muxiddin Sheralievich 

Samarqand agroinnovatsiyalar va tadqiqotlar instituti mustaqil izlanuvchisi 
“Iqtisodiyot va buxgalteriya hisobi” kafedrasi assistenti

E-mail: mbahriev@mail.ru
ORCID: 0009-0009-9928-0607

Annotatsiya: Maqolada qishloq xo‘jalik korxonalarida kapital qo‘yilmalarning alohida turi bo‘lgan melioratsiya ishlarining 
mohiyati ва турлари, melioratsiya xarajatlarini boshqaruv va moliyaviy buxgalteriya hisobda sintetik va analitik hisobini 
yuritishni takomillashtirish bo‘yicha olib borilgan tadqiqotlar natijasida ishlab chiqilgan taklif va tavsiyalar yoritilgan. 

Kalit soʻzlar: melioratsiya, kapital qo‘yilma, melioratsiya ishlari, xarajat elementlari, xarajat moddalari, buxgalteriya 
hisobvaraqlari, hisobvaraqlar bog‘lanishi.
Abstract: The article examines the nature and types of melioration works, which are a special type of capital investment in 
agricultural enterprises, as well as proposals and recommendations developed as a result of research for improving the 
synthetic and analytical accounting of land reclamation costs in management and financial accounting.

Key words: land reclamation, capital investments, reclamation works, cost elements, cost items, accounting accounts, 
correspondence of accounts.
Аннотация: В статье рассматриваются сущность и виды мелиоративных работ, являющихся особым видом 
капитальных вложений в сельскохозяйственных предприятиях, а также разработанные в результате исследований 
предложения и рекомендации по совершенствованию синтетического и аналитического учета затрат на 
мелиорацию земель в управленческом и финансовом учете.

Ключевые слова: мелиорация земель, капитальные вложения, мелиоративные работы, элементы затрат, статьи 
затрат, счета бухгалтерского учета, корреспонденция счетов.

K I R I S H
Qishloq xo‘jaligida ishlab chiqarishning iqtisodiy samaradorligini oshirish mahsulot ishlab chiqarish 

hajmini barqaror ko‘paytirib borish, ishlab chiqarilayotgan mahsulotlar sifatini yaxshilash, qishloq xo‘jaligi 
ekinlari hosildorligi va chorva hayvonlarining mahsuldorlini oshirishga bevosita bog‘liq. Buning uchun, 
mavjud resurslardan, shu jumladan yer resurslaridan oqilona foydalanishni talab qiladi. Ya’ni yerlarning tabiiy 
unumdorligi oshirish, yer sharoitiga mos bo‘lgan qishloq xo‘jalik ekinlarini ekish lozim. Yerlarni unumdorligini 
oshirishda melioratsiya ishlarining ahamiyati katta bo‘lib, ushbu ishlar yer unumdorligini yaxshilash qaratilgan 
tadbirlardir. 

Shuningdek, “O‘zbekiston - 2030» strategiyasi”da belgilangan maqsadlarni amalga oshirish uchun: 
“Melioratsiya obyektlarini qurish va rekonstruksiya qilish natijasida sug‘oriladigan yer maydonlarida sho‘rlangan 
maydonlarni 1,7 million gektargacha kamaytirish. Cho‘llanish, qurg‘oqchilik, chang-qum bo‘ronlari va haroratning 
ko‘tarilishiga qarshi chora sifatida jami 600 ming gektar maydonda «yashil qoplamalar» - himoya o‘rmonzorlarini 
barpo etish. Foydali qazilmalarni qazib olish natijasida buzilgan 6075 gektar yer maydonlarini rekultivatsiya 
qilish”1 vazifalari belgilab berilgan.

Ushbu vazifalarni bajarishda mavjud resurslardan oqilona faydalanish, resurslarni maqsadli yo‘naltirish, 
melioratsiya ishlari olib boriladigan maydonlarni aniqlash, melioratsiya ishlarining xarajat-smetalarini tuzish, 
moliyalashtirish manbalari yaratish bilan birga, xarajatlar hisobini to‘g‘ri yo‘lga qo‘yish, xarajatlarni xarajat 
obyektlariga iqtisodiy asoslangan holda taqsimlash lozim bo‘ladi. 

1	 O‘zbekiston Respublikasi Prezidentining 2023yil 11sentabr PF-158-son Farmoniga 1-ilova. «O‘zbekiston-2030» Strategiyasining 63 
va 70 masadlarni samaradorlik ko‘rsatkichlari. https://lex.uz/ru/docs/6600413

Olib borilgan tadqiqotlarimiz shuni ko‘rsatmoqdaki, qishloq xo‘jalik korxonalarida melioratsiya ishlari 
xarajatlarini buxgalteriya hisobini yuritish, xarajat obyektini aniqlash, yakunlangan ishlar bo‘yicha bajarilgan 
ish hajmini baholash va xarajatlarni iqtisodiy asoslangan holda taqsimlashda muammolar mavjud bo‘lib, ularni 
hal etilishi melioratsiya xarajatlari hisobini takomillashtirish bilan birga, buxgalteriya hisobi hamda hisoboti 
axborotlarini ishonchliligini oshirib, boshqaruv qarorlari samaradorligini ta’minlaydi.

M A V Z U G A  D O I R  A D A B I Y O T L A R  T A H L I L I
Iqtisodchi olimlar A.Vahabov, N.Ishonqulov, A.Ibrohimovning fikricha: “Xarajatlar - hisobot davrida iqtisodiy 

foydaning aktivlarning chiqib ketishi yoki ulardan foydalanish shaklining kamayishi, shuningdek, qatnashchilar 
o‘rtasida kapitalning kamayishiga olib keluvchi majburiyatlarning yuzaga kelishidir”2. 

Xarajatlar turkumlanganda, turli belgilari bo‘yicha bir necha bo‘lib, ular ichida kapital qo‘yilma xarajatlari 
alohida o‘rin tutadi. Kapital qo‘yilma xarajatlari tarkibiga kiritiladigan xarajatlar xo‘jalik yurituvchi sub’ektlarning 
tarmoq xususiyatidan kelib chiqib turlari bo‘yicha bir-biridan farq qiladi. Bu holat kapital qo‘yilmalar mohiyatini 
ochib berishda ta’sir qiladi.

Rossiyalik olim A.V.Podlesskiy ta’rificha: “Kapital qo‘yilmalar – bu korxonaning strategik yoki operatsion 
maqsadlariga erishish qobiliyatini oshirishga bevosita ta’sir ko‘rsatadigan asosiy vositalarni yaratish, 
kengaytirish, rekonstruksiya qilish va texnik qurollantirish uchun sarflangan mehnat, material va moliyaviy 
resurslar xarajatlaridir”3.

Buxgalteriya hisbining № 21-son milliy standartida “Korxonaning asosiy fondlarga va nomoddiy aktivlarga 
kiritgan investitsiyalari, shuningdek, mahsuldor va ishchi chorva mollarining asosiy podasini shakllantirish 
xarajatlari (parrandalar, mo‘ynali hayvonlar, quyonlar, asalarilar, qo‘riqchi itlar, tajriba hayvonlari bundan 
mustasno)”4 kapital qo‘yilma xarajatlariga kiritilishi belgilab berilgan.

S.R.Abduvalievaning qayd etishicha: “Kapital qo‘yilmalar tarkibiga asosiy vositalar, tabiiy resurslar va 
nomoddiy aktivlarni sotib olishdan tashqari asosiy vositalarni o‘sishi va ularni yaxshilanishiga sarflanadigan 
xarajatlar ham kiradi”5.  

Melioratsiya xarajatlari ham kapital qo‘yilmalarning bir turi bo‘lib, ular hisobi alohida yuritiladi. “Qishloq 
xo‘jaligi korxonasi o‘z yer uchastkasida meliorativ ishlarni amalga oshirsa, u holda kapital qo‘yilmalar alohida 
hisobga olinadi. Ya’ni, mohiyatan melioratsiya ishlari yaxshilangan uchastkaning dastlabki narxini oshiradi”6.

Yu.S.Sinitsina melioratsiya tizimi bilan birga melioratsiya ishlarini hisobini to‘g‘ri yo‘lgv qo‘yishni ta’kidlagan: 
“qishloq xo‘jaligi yerlarining resurs salohiyatini oshirish va hosilni yo‘qotish xavfini kamaytirish uchun samarali 
meliorativ tizim bilan melioratsiya zarur. Uning samaradorligini oshirish uchun ushbu tizimga kiritilgan barcha 
obyektlar haqida dolzarb va ishonchli ma’lumotlarga ega bo‘lish zarur”7.

T A D Q I Q O T  M E T O D O L O G I YA S I 
Qishloq xo‘jaligida kapital qo‘yilmalarni, jumladan melioratsiya ishlarini amalga oshirishga oid 

respublikamizda keyingi yillarda qabul qilingan me’yoriy-huquqiy hujjatlar, soha iqtisodchi - olimlarining ilmiy 
ishlari, faoliyat yuritayotgan qishloq xo‘jalik korxonalari moliya-xo‘jalik faoliyati bilan bog‘liq bo‘lgan jarayonlar 
statistik ko‘rsatkichlari, jumladan melioratsiya ishlarining buxgalteriya hisobi bo‘yicha dastlabki va yig‘ma 
hujjatlar, hisob registrlari, boshqaruv va moliyaviy hisobot axborotlaridan hamda ilmiy tadqiqot natijalarining 
materiallaridan foydalanildi.

Ushbu maqolani tayyorlash jarayonida ilmiy-tadqiqot ishlarini bajarishda, jumladan melioratsiya 
ishlarini amalga oshirishda xarajatlarni hisobga olish, melioratsiya ishlari natijalarini baholash, buxgalteriya 
hisobvaraqlarida aks ettirish, melioratsiya xarajatlarini hisobdan chiqarish jarayonlari o‘rganish va tahlil qilishda 
qo‘llaniladigan kuzatish, guruhlash, taqqoslash, tahlil qilish va boshqa ilmiy-tadqiqot usullardan foydalanildi.

2	 Vahabov A., Ishonqulov N. Ibrohimov A. Darslik. Moliyaviy va boshqaruv tahlili.-T.: Iqtisod-moliya, 2013. -422 b.
3	 Подлесский А.В. “Сущност, классификация, структура и значение капиталных вложений”. Экономика и управление. — 2013. 

— № 4 (36). — С. 19—23.
4	 O‘zbekiston Respublikasi buxgalteriya hisobining milliy standarti (21-sonli BHMS) «Xo‘jalik yurituvchi sub’ektlarda buxgalteriya 

hisobining hisobvaraqlar rejasi va uni qo‘llash bo‘yicha yo‘riqnoma»ga 2-ilova. 67-modda. https://lex.uz/uz/docs/7282737
5	 Abduvalieva S.R. “Kapital qo‘yilmalar hisobi va auditni takomilashtirish” “XXI asr: fan va ta’lim masalalari” ilmiy elektron jurnali. №1, 

2022 yil.
6	 Затраты на коренное улучшение земель учитываются в составе основных средств (п. 5 ПБУ 6/01 «Учет основных средств», 

приказом Минфина России от 13 октября 2003 г. № 91н). https://inform-raduga.ru/ about/publish/81972
7	 Ю.С.Синицина.“Актуальные вопросы учета мелиоративных систем”. Московский экономический журнал. 2022. № 6,  205-

201бетлар. 

T A H L I L  V A  N A T I J A L A R
O‘zbekiston Respublikasining ma’muriy chegarasidagi umumiy yer maydoni 44892,4 ming gektarni, 

shundan sug‘oriladigan yerlar esa 4329 ming gektarni yoki umumiy yer maydonining 9,6 foizini tashkil kiladi 
(1-jadval).

1-jadval. Respublikamizda yer fondining toifalari bo‘yicha taqsimlanishi8 mingga. 

T/r Yer fondining toifalari
Umumiy yer maydon Shu jumladan, 

sug‘oriladigan yerlar

Jami % da Jami % da

1 Qishloq; xo‘jaligiga mo‘ljallangan yerlar 20761,6 46,25 4210,1 9,38

2 Aholi punktlarining yerlari 223,4 0,50 52,7 0,12

3 Sanoat, transport, aloqa, mudofaa va boshqa 
maqsadlarga mo‘ljallangan yerlar 867,4 1,93 12,7 0,03

4 Tabiatni muhofaza qilish, sog‘lomlashtirish va rekreatsiya 
maqsadlariga mo‘ljallangan yerlar 731,7 1,63 0,6 0,0015

5 Tarixiy-ma’daniy ahamiyatga molik yerlar 14,6 0,03

6 O‘rmon fondi yerlari 12020,8 26,78 45,9 0,10

7 Suv fondi yerlari 835,2 1,86 4,7 0,01

8 Zahira yerlar 9437,7 21,02 2,3 0,005

Jami yerlar: 44892,4 100,00 4329 9,64

Yer maydonlarini tabiiy unumdorligini oshirish, qimyoviy-fizik xossalari balansini ta’minlab turish, erroziyaga 
uchrashdan saqlash, sug‘oriladigan yerlarni sug‘orish uchun qulay holatga keltirish va boshqa amalga 
oshiriladigan ishlar melioratsiya ishlarini tashkil etadi.

Melioratsiya so‘zi lotin tilidagi “melioraio” so‘zidan olingan bo‘lib, o‘zbek tilidagi tarjimasi “yaxshilash” 
ma’nosini bildiradi9.   Qishloq xo‘jaligida melioratsiya ishlariga yerlarning unumdorligini tubdan yaxshilashga 
qaratilgan tashkiliy, xo‘jalik, muhandislik va agrotexnik tadbirlar kiritiladi 

Yer resurslaridan to‘g‘ri foydalanish hamda har bir hududning o‘ziga xos xususiyatlarini hisobga olgan 
holda zamonaviy usul va texnologiyalardan foydalanish meliorativ ishlarni muvaffaqiyatli olib borishning muhim 
omilidir. Melioratsiya ishlarini to‘g‘ri yo‘lga qo‘yilishi qishloq xo‘jaligining barqaror rivojlanishiga hamda iqlim 
o‘zgarishlari, suv tanqisligi va ekologik vaziyat muammolarini hal etilishiga yordam beradi. 

Qishloq xo‘jalik korxonalarida amalga oshiriladigan melioratsiya ishlari quyidagilarga bo‘linadi:
1. Noqulay suv rejimiga ega bo‘lgan yerlar melioratsiyasi (yerlarni sug‘orish uchun qulay holatga keltirish, 

ortiqcha zax bosgan yerlarda zax qochirish, cho‘l va yarim cho‘l hududlardagi yaylovlarga suv chiqarish va h. 
k.); 

2. Noqulay fizik va kimyoviy xossali yerlar melioratsiyasi (sho‘rxok, qumli, og‘ir, berchlashgan, zichlashgan 
tuproqlarga ishlov berish); 

3. Suv va shamol ta’sirida eroziyaga uchragan yerlar melioratsiyasi. 
Amalga oshiriladigan melioratsiya ishlarining turlari tavsifini quyidagicha ifodalanadi (2-jadval).

8	 O‘zbekiston Respublikasi Yer resurslarining holati to‘g‘risida milliy hisobot. Davergeodezkadastr qo‘mitasi, 2020 yil. C:/Users/
Defender/Desktop/%D0%A3%D0%B7%D0%B1%D0%B5%D0%

9	 https://qomus.info/encyclopedia/cat-m/melioratsiya-uz/

2-jadval. Qishloq xo‘jalik korxonalarida melioratsiya turlari tavsifini
Meliorasiya 

turlari Melioratsiya maqsadi Melioratsiya
ishlari

Melioratsiya
natijasi

Gidrome-
lioratsiya

Tuproq suv rejimini 
tartibga solish

Sug‘orish va zax qochirish uchun 
suv oqimini tartibga solinadi.

Yerlarni unumdorligi va ekinlar 
hosildorligi oshadi

Agrotexnik 
melioratsiya

Yerlar erroziyaga 
uchrashini oldini 
olish, ekinlar uchun 
miroklimit yaratish

Yer maydonlarini himoya 
qilish va qir- adirlar qoyalarini 
mustahkamlash uchun daraxt va 
butalar  o‘tqaziladi.

Shamol ta’siri kamayadi, yerni nam 
saqlash imkoniyati kengayadi, yer 
landshafti yaxshilanadi.

Madaniy- texnik 
melioratsiya

Yerni madaniy- texnik 
holatini yaxshilash

Yerlar toshlar va daraxtlar 
ildizlaridan tozalanadi.

Yerga ishlov berish yaxshiladi, 
yerlardan foydalanish samarador-ligi 
ta’minlanadi

Ximiyaviy 
melioratsiya

Yerlarni ximiyaviy 
tarkibini yaxshilash.

Yer maydonlarining ximiyaviy-fizik 
tarkibini yaxshilash uchun ohak, 
gips va organik o’g’itlarni solinadi.

Tuproqning kislotaliligi optimallashadi, 
tuzilishi yaxshilanadi, o’simliklar 
uchun ozuqa moddalarining 
mavjudligini oshadi.

Agrofito-
melioratsiya

Yerlarni unumdorlik 
tarkibini o‘simliklar 
yordamida yaxshilash

Sederatorlar va akkumulyator 
o’simliklar ekiladi, fito-sanitar 
almashlab ekishni tashkil etiladi

Tuproq organik moddalar 
bilan boyiydi, tuproq tuzilishini 
yaxshilanadi, agroekotizimning 
bioxilma-xilligini oshadi.

Termal 
melioratsiya

Tuproqning termal 
sharoiti tartibga solish

Mulchalash va boshqa issiqliqdan 
yaxshi foydalanish uchun sharoit 
yaratiladi.

Bahorda yerni tezroq qizishi va erta 
ekin uchun sharoit yaratiladi 

2-jadvaldan ko‘rinib turibdiki, melioratsiya ishlari turli maqsadda amalga oshirilib, uning natijasida 
tuproqning tabiiy sharoitlari, suv va iqlim bilan bog‘liq holatlarga kerakli o‘zgartirishlar kiritilib, ekilgan ekinlarning 
o‘sishi, sug‘orishi, havo va oziq rejimi yaxshilanishiga olib keladi. Bunda, yerlarning unumdorligi, hosildorligi 
oshadi,  mahsulot sifati  yaxshilanib, uning tannarxi pasayadi. Melioratsiya ishlari iqtisodiy-ijtimoiy masalalar 
bilan birga ekologik vazifalarni ham hal etadi.

Qishloq xo‘jaligida melioratsiya ishlarini amalga oshirish ko‘p kapital mablag‘ talab qiladi. Lekin shunga 
qaramay, hozirgi iqlim o‘zgarishlari ro‘y berayotgan, suv tanqisligisezilayotgan, ekologik muammolar o‘z 
yechimini kutayotgan vaqtda melioratsiya ishlarini amalga oshirish qishloq xo‘jaligini rivojlantirish uchun katta 
ahamiyatga ega, chunki u yer resurslari unumdorligini oshirishga, ekinlar hosildorligini va chorvachilik uchun 
ozuqa bazasini yaxshilashga yordam beradi. Shuningdek, u yangi yer maydonlarini, jumladan, cho‘l hududlarini 
o‘zlashtirish, qishloq xo‘jaligida foydalanish imkoniyatlarini kengaytirish imkonini beradi. Natijada, melioratsiya 
ishlari uchun sarflangan xarajatlar yerlar unumdorligining yil sayin oshib borishi hisobiga bir necha yil ichida 
qoplanadi. 

Melioratsiya ishlari yirik xarajatlar bilan bog‘liq bo‘lib, buxgalteriya hisobida ularni to‘g‘ri va o‘z vaqtida 
hisobga olish muhim rol o‘ynaydi. Qishloq xo‘jalik korxonalarida melioratsiya ishlari turli – tumanligi ularda 
xarajatlarni hisobga olishda ayrim xususiyatlar mavjudligini ko‘rsatmoqda.

Melioratsiya ishlari natijasi inventar ko‘rinishiga va inventar ko‘rinishga ega bo‘lmagan ishlarga bo‘linadi. 
Inventar ko‘rinishdagi ishlarga  drenaj, irrigatsiya va boshqa melioratsiya obyektlari qurish kirsa, inventar 
ko‘rinishga ega bo‘lmagan ishlarga yerlarni sirtini yaxshilash bo‘yicha madaniy va texnik tadbirlar, yerlarni 
daraxt va butalar ildizlari hamda toshlardan  tozalash, yerni tekislash ishlari kiradi.

Xo‘jalik yurituvchi sub’ektlarda yerni obodonlashtirish xarajatlari xam mavjud bo‘lib, ushbu xarajatlar 
“0850 «Yerni obodonlashtirishga kapital qo‘yilmalar» hisobvarag‘ida yer maydonini obodonlashtirish bo‘yicha 
xarajatlar, shuningdek kirish yo‘llari, avtomobil va boshqa transport vositalarining to‘xtash maydonlari, devorlar 
va ko‘kalamzorlashtirishning boshqa turlari qiymati hisobga olinadi”10. Shunday qilib, melioratsiya xarajatlari va 
yerni obodonlashtirish xarajatlari kapital qo‘yilmalarga kirib, ular bir-biridan farq qiladi. 

Qishloq xo‘jalik korxonalarida foydalanishda bo‘lgan yer maydonlarida amalga oshirilgan melioratsiya 
ishlari 0890 «Boshqa kapital qo‘yilmalar» schetida hisobga olib boriladi. Bu schet bo‘yicha analitik schetlar 
kapital qo‘yilmalarni turlari bo‘yicha hisobga olib boriladi. Bunda melioratsiya ishlari inventar xarakterga ega 
bo‘lgan va inventar xarakterga ega bo‘lgan bo‘lmagan bo‘lib, ularda xarajatlar turlari bir-biridan farq qiladi, 
shuning uchun ularni quyidagi xarajat moddalari bo‘yicha hisobga olib borishni taklif qilamiz (3-jadval): 

10	 O‘zbekiston Respublikasi buxgalteriya hisobining milliy standarti (21-sonli BHMS) «Xo‘jalik yurituvchi sub’ektlarda buxgalteriya 
hisobining hisobvaraqlar rejasi va uni qo‘llash bo‘yicha yo‘riqnoma»ga 2-ilova. 72-modda. https://lex.uz/uz/docs/7282737

3-jadval. Melioratsiya xarajatlarini hisobga olish bo‘yicha xarajat moddalari

№ Xarajat moddasi

Melioratsiya xarajatlari natijasidagi 
buxgalteriya hisobi obyekti 

Hisobvaraq-lar 
bog‘lanishi

Inventar 
xarakterga ega 

Inventar 
xarakterga ega 

bo‘lmagan
Debet Kredit 

1 Mehnat haqi, ijtimoiy maqsadlar uchun 
ajratmalari bilan birga + + 0890 6710, 

6420
2 Qurilish materiallari + - 0890 1040
3. O‘g‘itlar - + 0890 1090

4. Boshqa materiallar - + 0890
1030, 
1040,
1090 

4 Asosiy vositalar amartizatsiyasi + + 0890 0220-
0290

5 O‘z yordachi ishlab chiqarishlari xizmati + + 0890 2310
6 Pudratchi tashkilotlar xizmati + + 0890 6010

7 Boshqa xarajatlar + + 0890
2310, 

6010 va 
h.k.

3-jadvalda aks ettirilgan xarajat moddalari asosida hisobga olinadigan melioratsiya xarajatlari 0890 - 
“Boshqa kapital qo‘yilmalar” schetida hisobga olib boriladi. Melioratsiya ishlari hisobot davrida tugagandan 
so‘ng yoki hisobot davrida tugalanmay qolsa ham O‘zbekiston Respublikasi buxgalteriya hisobining milliy 
standarti (5-sonli BHMS) «Asosiy vositalar»11ga asosan tegishli xarajatlar summasida asosiy vositalar tarkibiga 
kiritiladi:

Debet 0190-.”Boshqa asosiy vositalar”
Kredit 0890 - “Boshqa kapital qo‘yilmalar”.
Yuqoridagi fikrlardan kelib chiqib, qishloq xo‘jalik korxonalarida melioratsiya xarajatlari xisobini tashkil 

etish va yuritishni takomillashtirish zaruriyati mavjud bo‘lib, ularni takomillashtirish bo‘yicha berilgan tavsiya va 
takliflar mavjud muammolarni hal etishga hizmat qiladi.

X U L O S A  V A  T A K L I F L A R
Qishloq xo‘jalik korxonalari faoliyati bevosita yer bilan bog‘liq bo‘lib, yetishtiriladigan qishloq xo‘jalik 

mahsulotlarining asosiy qismi sug‘oriladigan yer maydonlaridan, ya’ni sug‘orma dehqonchilikdan olinadi. 
Shuning uchun, yer maydonlarini sug‘orish uchun qulay holatga keltirish, yerlarni tekislash, daraxt ildizlari 
va toshlardan tozalash, kislotali tuproqlarni ohaklash va fosforlash, sho‘rlangan tuproqlarni gips va meliorativ 
tozalash bo‘yicha amalga oshirilgan ishlar kapital qo‘yilmaning alohida turi bo‘lgan melioratsiya ishlariga 
kiradi. Ularni buxgalteriya hisobida yerni obodonlashtirishga kapital qo‘yilmalardan alohida hisobga olib borish 
maqsadga muvofiq.

Qishloq xo‘jalik korxonalarida melioratsiya xarajatlari xisobini takomillashtirish bo‘yicha quyidagilarni taklif 
qilamiz:

qishloq xo‘jalik korxonalari “Hisob siyosati”ga kapital qo‘yilmalar bo‘yicha alohida bo‘lim kiritish, bunda 
har bir turdagi kapital qo‘yilmalarni alohida hisobga olib borish bilan bog‘liq buxgalteriya hisobi tamoyillari 
va usullarini aks ettirish lozim. Natijada kapital qo‘yilmalarni turlari bo‘yicha nazorat va tahlil qilish asosida 
boshqaruv qarorlari samaradorligini taminlash bilan birga, axborotlar ishonchliligini ta’minlaydi.

melioratsiya xarajatlarini hisobga olib borish uchun buxgalteriya hisobvaraqlar rejasiga 0880 – “Melioratsiya 
xarajatlari” hisobvarag‘ini kiritish maqsadga muvofiq bo‘ladi. Chunki yerni obodonlashtirish va melioratsiya 
xarajatlari bir-biridan farq qilib, melioratsiya xarajatlarini alohida hisobga olib borish, ularni umumlashtirish, 
nazorat va tahlil qilish uchun imkon yaratadi.

melioratsiya xarajatlari natijasida inventar xarakterga ega yoki inventar xarakterga ega bo‘lmagan 
buxgalteriya hisobi obyektlari hisobga olinib, ular bo‘yicha xarajatlarni alohida hisobga olish, bunda taklif etilgan 

11	 O‘zbekiston Respublikasi buxgalteriya hisobining milliy standarti (5-sonli BHMS) «Asosiy vositalar». Iqtisodiyot va moliya vazirining 
2024 yil 14 iyundagi 133-son buyrug‘i. (Adliya vazirligi tomonidan 2024 yil 9 avgust ro‘yxatdan o‘tkazildi, ro‘yxat raqami 3546).1-ilova. 
27 modda. https://www.lex.uz/docs/7058293

xarajat moddalari bo‘yicha xarajatlar hisobini aniq va o‘z vaqtida tegishli hisob reshgistrlarida aks ettirilishiga 
olib keladi.

melioratsiya xarajatlari natijasida inventar xarakterga ega buxgalteriya hisobi obyektlarini foydalanish 
muddatiga qarab amartizatsiya hisoblash,  inventar xarakterga ega bo‘lmagan buxgalteriya hisobi obyektlari 
bo‘yicha 5 yil muddatga amartizatsiya hisoblash va bunda amartizatsiyani bir maromli (to‘g‘ri chiziqli) hisoblash 
usulidan foydalanish maqsadga muvofiq bo‘ladi.

